
ஶிவவித்³யா ஏவம் ஶிவதீ³க்ஷா மஹிமா

ஶிவதீ³க்ஷாப்ரபா⁴வஸ்து ஶிவேந ஜ்ஞாயதே பர: ।
யத்³யப்யதா²பி தத்³ரூபம் ஶ‍்ரு’ணுஸாத³ரமஸ்தி க: ॥ 1॥
ஶிவமந்த்ரே தீ³க்ஷிதஸ்ய தநும் த்³ரு’ஷ்ட்வாऽபி தூ³ரத: ।
ப்ரயாந்தி யமதூ³தாஸ்து ததா² பாதகபர்வதா: ॥ 2॥
அது⁴நைவ த்வயா த்³ரு’ஷ்ட: பாபாகாரோ க³ஜோ மஹாந் ।
மஹாபர்வதஸங்காஶோ ஜ்வலத்யத்³யாபி பஶ்ய தம் ॥ 3॥
பாபாநி க³ஜரூபேண நிர்க³தாநி தவாது⁴நா ।
மத்பா⁴லபூ⁴திஸங்கே³ந மத³ங்கா³லோகநாத³பி ॥ 4॥
தீ³க்ஷித:ஶைவவித்³யாயாம் பா³ல்யே பா⁴க்³யவஶாத³ஹம் ।
ஶ்ரீகாலகாலகருணாம் ஸம்பூர்ணா மயி திஷ்ட²தி ॥ 5॥
யே யே ஶாம்பா⁴வித்³யாயாம் தீ³க்ஷிதாஸ்தே தபோத⁴நா: ।
தத்பாத³ரஜலா தாவத் பாவநம் பு⁴வநத்ரயம் ॥ 6॥
யஸ்ய ஶாம்ப⁴வவித்³யாயாம் ப⁴க்திர்ப⁴வதி பா⁴க்³யத: ।
தம் நமந்தி ஸுரா:ஸர்வே ஶர்வாநுக்³ரஹகாங்க்ஷயா ॥ 7॥
அக்ஷயம் த⁴நமஸ்மாகம் ஸா வித்³யா ஶாம்ப⁴வீ க²லு ।
அந்யத் த⁴நம் க்ஷயம் யாதி ந தத்³யாதி க்ஷயம் (ந்ரு’ப) ॥ 8॥
ப³ஹுபுண்யாப்³த⁴ய:ஶைவா: தாம் தீ³க்ஷாம் ப்ராப்ய ஸாத³ரம் ।
த்³ரு’ஷ்ட்வா ப⁴வந்தி தே தாவத் த்³வித்ரா ஏவ கலௌ க²லு ॥ 9॥
ந யஸ்ய பாதகாத்³பீ⁴தி: ந யமாத³பி ஜாயதே ।
தஸ்ய புண்யஸ்வரூபஸ்ய வித்³யா ப⁴வதி ஶாம்ப⁴வீ ॥ 10॥
கைலாஸமபி ஸம்ப்ராப்தா:ஶைவா: ஶாம்ப⁴வவித்³யயா ।
ஸோபாநரூபா வித்³யேயம் கைலாஸாரோஹணோத்³யமா ॥ 11॥
நாந்யைருபாயைஸ்தல்லாப: ⁴ கைலாஸோ து³ர்லபோ⁴ऽப்யயம் ।

ஸுலப⁴த்வேந விஜ்ஞேயஸ்தயா ஶாம்ப⁴வவித்³யயா ॥ 12॥
ந யஸ்ய ஶாம்ப⁴வீ வித்³யா தஸ்ய ஜந்ம நிரர்த²கம் ।
வந்த்⁴யா தஜ்ஜநநீ (ராஜந்) தேந புத்ரேண கி ப²லம் ॥ 13॥
மாநுஷம் ஜந்ம ஸம்ப்ராப்ய த்³விஜத்வம் ச விஶேஷத: ।
ஸம்ப்ராப்ய ஶாம்ப⁴வீம் வித்³யாம் ராஜதே த்³விஜராஜவத் ॥ 14॥
த்ரு’ப்தா ப⁴வந்தி பிதர: தயா ஶாம்ப⁴வவித்³யயா ।
தத்³வித்³யாஸஹிதம் விஷம் ப்ரணமந்தி முநீஶ்வரா: ॥ 15॥
ப்³ராஹ்மண: ஶாம்ப⁴வீம் வித்³யாம் யாவந்நாப்நோதி புண்யதா³ம் ।
தாவந்ந ஸ ப்ரணாமார்ஹோ ந தா³நார்ஹோऽபி (பூ⁴பதே) ॥ 16॥
அப்⁴யஸ்ய ஶாம்ப⁴வீம் வித்³யாம் ஶிவார்சநரதோ யதி³ ।
ததை³வ ஸ்யாத் ப்ரணாமார்ஹோ தா³நார்ஹோऽபீதி மந்மஹே ॥ 17॥
பரமா ஶாம்ப⁴வீ வித்³யா து³ர்லபா⁴ பரமார்த²த: ।
அதஸ்தத்ராதி⁴காரோऽபி து³ர்லப⁴த்வேந நிஶ்சித: ॥ 18॥
ஸம்ப்ராப்ய ஶாம்ப⁴வீம் வித்³யாம் ஶம்பு⁴பூஜாம் கரோதி சேத் ।
ததா³ ஶிவேந ஸா பூஜா க்³ரு’ஹ்யதே ப்ரீதிபூர்வகம் ॥ 19॥
ததை²வ வித்³யயா த³த்தம் ஶிவலிங்கே³ ஜலாதி³கம் ।
ஸுதா⁴த்வம் யாதி தேநைவ முக்தாஸ்தத்பிதரோऽபி ஹி ॥ 20॥
॥இதி ஶிவரஹஸ்யாந்தர்க³தே ஶிவவித்³யா ஏவம் ஶிவதீ³க்ஷா மஹிமா ஸம்பூர்ணா ॥
- ॥ ஶ்ரீஶிவரஹஸ்யம் । ஹராக்²ய: த்ரு’தீயாம்ஶ: । பூர்வார்த⁴ம் । அத்⁴யாய: 23। 5-24

